
2021EKO MAIATZAREN 27KO
OHIKO OSOKO BILKURA

Lazkaoko Udaletxean, bi mila eta hogeita bateko maiatzaren hogeita zazpian, ilun-
tzeko sei eta erdietan, Lazkaoko Udal Osoa bildu da, aurrez honetarako deialdia egin dela-
rik, Kepa Zubiarrain Erauskin Alkatearen lehendakaritzapean, ohiko batzarraldia egin as-
moz.

Bertaratutako zinegotziak honako hauek dira: Amagoia Naldaiz Mingo, Aitor Altuna
Oiarbide, Eneritz Miranda Muxika, Felix Urkola Iriarte, Beni Gofii Padura, Ifaki Estensoro
Sarasola, Joxemai Ormazabal Sukia, Aitziber Azurmendi Imaz, Josu Sarriegi Zumarraga,
Marije Insausti Onda, Maialen Amundarain Irizar eta Ion Garmendia Iturbe.

Idazkari lanetan Ifaki Eskisabel Zurututzak dihardu.

I.- AURREKO AKTA.-

Alkateak bilkurari hasiera eman ondoren, bertaratutakoen onespenera aurkeztu da
2021eko apirilaren 29an egindako bilkurako akta, idatzita dagoen moduan onartzen dela-
rik.

II.- ALKATETZAREN EBAZPENEN BERRI EMATEA.-
Ondoren Alkateak azken Osoko Bilkuratik gaur arte emandako Alkatetzaren Ebaz-
penen berri eman du, ebazpen hauen zenbakizko laburpen baten bidez.

Osoko Bilkura jakinaren gainean gelditu da.

II1.- IBABE-HIRTARREN POLIGONOKO BERRURBANIZAZIOAREN 1. OBRA EGIAZTAGIRIA.-

Ibabe-Hiribarren poligonoko berrurbanizazio lanen obra zuzendaritza daramaten
Pedro Izaskun arkitektoak eta Estibaliz Igartua arkitekto teknikoak lan hauen lehen obra
egiaztagiria egin dute. Lehen obra egiaztagiri hau, LAUROGEITA HAMABOST MILA BEDE-
RATZIEHUN ETA BERROGEI EURO ETA HIRUROGEITA HAMABOST ZENTIMOkoa =====
(95.940,75 €) da, BEZ barne.

Lanak Sasoi Eraikuntzak S.L. enpresa ari da burutzen.

Ormazabal zinegotziak (EH Bildu) esan du gai honetan lehengo jarrerarekin jarrai-
tzen dutela ez dutelako proiektuarekin bat egiten eta beraz abstenitu egingo direla.

Gaia aztertu ondoren eta Hirigintza, Etxebizitza eta Zerbitzuak batzorde informa-
tzailearen proposamenaren aurrean, osoko bilkurak, aldeko 7 botu (EAJ), aurkako boturik
gabe eta 6 abstentzioz (EH Bildu), obra egiaztagiri hau onartu egin du.




VI.- KREDITU GEHIGARRI BIDEZKO 2 ZBK.DUN KREDITU ALDAKETA.-
Udal honetako aurrekontuari eragiten dion kreditu gehigarrien bidez egin beharreko
kreditu aldaketarako espedientea irakurri da.

Idazkari-Kontu hartzaileak egindako txostenak dioenez, aipatutako espedientea apli-
kagarria zaion araudiari egokitzen zaio, eta zehazki Udal Entitateen Aurrekontuei buruzko
abenduaren 19ko 21/2003 Foru Arauaren 34. artikuluan ezarritako beharkizun eta tramiteei.

Era berean, Ogasun Batzordeak egindako aldeko txostena eta onespen proposame-
na irakurri dira.

Alkateak kreditu aldaketa proposamenaren xehetasunaren azalpena egin du. Kredi-
tu aldaketa honek bi gastu gehikuntza hartzen ditu: bata 240.000,00 €koa Fundicioncs Hi-
ribarrenen eraikinak eta orubeak erosteko eta bestea, 790.000,00 €koa, Hirigoien 1 eraiki-
na eta bere lursaila erosteko. Gastu gehikuntza hauek diruzaintza gerakinaren kargura
izango dira.

Ormazabal zinegotziak (EH Bildu) esan du zalantza asko sortzen zaizkiela gai hone-
tan, ez dela behin betiko erabakia, bi proiektu oso ezberdinak ikuste dituztela, herritarren
dirua herritarrentzat behar dela, eta ekonomikoki oso interesgarria dela esatea ez zaiela
baliozko argumentua iruditzen.

Eztabaidatu ondoren, eta ogasun batzordearen proposamenaren aurrean, gaia
bozketan jarri da, eta udalak, aldeko 7 boto (EAJ) eta aurkako 6 botoz (EH Bildu), honako
akordio hauek hartu ditu:

Lehena.- Udal honen aurtengo ekitaldiko Aurrekontuari eragiten dion Kreditu gehigarrien
bidez egin beharreko 2 zbk.dun kreditu aldaketarako espedientea onestea, proposamenaren
eta ondoko kapitulukako laburpenaren arabera:

KREDITU GEHIKUNTZAK
Kapituluak Izena Gehikuntzak
Inbertsio errealak 1.030.000,00
GEHIKUNTZAK GUZTIRA 1.030.000,00 €

FINANTZATZEN DITUZTEN BALIABIDEAK

Izena Zenbatekoa

\
DAL A/ Finantza aktiboak 1.030.000,00 €

GUZTIRA 1.030.000,00 €

Bigarrena.- Jendaurrean ikusgai jartzea, erreklamazioen ondorioetarako. Erreklamaziorik
aurkezten ez bada, erabaki hauek behin betikotzat hartuak joko dira. Espediente honi Au-
rrekontu Orokorra onesteko ezarritako gainerako tramiteak eman beharko zaizkio.

V.- GOIEKI S.A.REN KAPITAL HANDITZEAREN AKORDIO OSAGARRIA.-

Udal Osoko Bilkurak, 2020ko urriaren 29an egindako batzarrean, udalak sozietate-
aren aurka duten kredituaren kargura, GOIEKI EKIMENA S.A.ren guztira 85.564,37 €ko
eta Lazkaoko Udalari 11.479,10 € legokiokeen kapital-gehikuntza onartzea erabaki zuen.

Akordio horretan jaso gabe gelditu zen honako hau: “Lazkaoko Udalak uko egiten
dio lehentasunezko harpidetza-eskubideari” eta beraz akordio haren akordio osagarri gisa,
hori onartzea planteatzen da.

Ormazabal zinegotziak (EH Bildu) esan du kapital gehikuntzako akordioan egin zu-
ten bezala, hemen ere jasota geratzea nahiko luketela akordio proposamen hau onartu
egingo dutela baina GOIEKI mankomunitate bihurtzeko prozesua hastea nahiko luketela.

Hau honela, eta ogasun batzordearen proposamenaren aurrean, osoko bilkurak,
aho batez, honako hau erabaki du: 2020ko urriaren 29an egindako batzarrean, udalek so-
zietatearen aurka duten kredituaren kargura GOIERRIKO EKIMENA S.A.ren kapital-gehi-
kuntza onartzeko hartutako akordioaren osagarri gisa, Lazkaoko Udalak lehentasunezko
harpidetza-eskubideari uko egiten diola onartzea.

VI.- GOIEKIKO ESTATUTUEN ALDAKETA.-
Gaur egun GOIERRIKO EKIMENA S.A.ren (GOIEKI S.A.) estatutuen 5. artikuluak
honela dio:

5. artikulua: Kapital Soziala BOSTEHUN ETA HAMAR MILA EHUN ETA LAU EURO ETA HI-
RUROGEITA HAMASEI ZENTIMOTAN geratuko da finkatuta, osorik harpidetuta eta ordain-
duta. Aipaturiko kapitala laurogeita lau mila zortziehun eta hirurogeita hamasei partehar-
tze sozialetan banaturik ulertuko da, batetik (1) laurogeita lau mila zortziehun eta hiruro-
geita hamaseira (84876), biak barne, hurrenez hurren zenbakiturik, sei euro eta zentimo
batekoa (6.01 €) bakoitza, eta banaezinak.”

GOIEKIk egitera dihoan bi kapital gehikuntzen onarpenaren ondoren estatutuen 5.
artikulua honela geratuko da:

"5. artikulua.- Kapital soziala MILOI BAT BOSTEHUN ETA BERROGEITA HAMABOST MILA
SEIEHUN ETA HIRUROGEITA HAMAR EURO ETA BERROGEITA ZAZPI ZENTIMOTAKOA
izango da, erabat harpidetuta eta ordainduta. Kapital hori berrehun eta berrogeita heme-
zortzi mila zortziehun eta berrogeita zazpi akzioetan zatituta dagoela ulertuko da, korrela-
tiboki zenbatuko dira, batetik berrehun eta berrogeita hemezortzi mila zortziehun eta be-
rrogeita zazpira, biak barne, bakoitza sei euro eta zentimo bateko balioarekin, eta zatiezi-
nak izango dira.”

Ormazabal zinegotziak (EH Bildu) esan du hemen ere, aurreko puntuan bezalaxe,
jasota geratzea nahiko luketela akordio proposamen hau onartu egingo dutela baina GOI-
EKI mankomunitate bihurtzeko prozesua hastea nahiko luketela.



Hau honela, osoko bilkurak, gaia aztertu ondoren eta ogasun batzordearen propo-
samenaren aurrean, aho batez, adierazitako GOIERRIKO EKIMENA S.A.ren estatutuen 5.
artikuluaren aldaketa onartu egin du.

VII.- 6 H.J.A. -ITURGAITZAGA-KO 13. E.L.REN BESTERENTZEAREN ESLEIPENA.-

Udal osoko bilkurak, 2021eko martxoaren 25ean egindako batzarraldian, 6 H.J.A. -
Iturgaitzaga-ko 13. E.L.n duen bere partaidetza hala nola Lazkao Lantzen S.A. udal elkar-
teak duena besterentzeko kontratazio espedientea onartu eta lizitazio deialdia egitea era-
baki zuen.

Lizitazioaren iragarkia kontratatzailearen profilean argitaratu zen eta eskaintzak
aurkezteko emandako epean proposamen bakarra aurkeztu da, Agaunza Berri S.L. merka-
taritza enpresak aurkeztutakoa.

Proposamenak baldintza pleguan jasotzen diren baldintzak betetzen dituenez, kon-
tratazio mahaiak proposamen hau onartu egin zuen eta bere aldeko esleipen proposame-
na egin du.

Agaunza Berri S.L.k esleipena egin ahal izateko eskatu zaion behi betiko fidantza
jarri du.

Agaunza Berri S.L.k egin duen proposamena ondorengoa da:

PR-13 lursaila erosteagatik: 106.122,98 €
Lazkao Lantzen, S.A.ri ordaindu beharreko prezioa, 5 etxebizitza eta 5 garaje-pla-
zari uko egiteagatik: 780.106,20 €

- 5 etxebizitza eta 5 garaje-plazak eraikitzeagatik lizitatzaile esleipendunak jasoko
duen eraikuntza-kostua: 555.389,18 €

- 5 etxebizitza eta 5 garaje-plazak eraikitzeko kostuagatiko zenbatekoak kobratzeko
pleguaren 8. Artikuluan finkatutako epeen atzerapena: 5 hilabete

Hau honela, eta gaia hirigintza eta ogasun batzorde informatzaileetan informatua
izan ondoren, osoko bilkurak, aho batez, honako akordioak hartu ditu:

Lehena.- Iturgaitzagako 13. E.L.ren besterentzea Agaunza Berri S.L.ri esleitzea, baldintza
pleguan jasotako eta esleipendunak bere proposamenean eskainitako baldintzen arabera.

arrgna Alkatean ahalmena ematea, erabakla behar bezala bete dadin, hartutako era-

¥ COVID-19A DELA ETA, UDAL TASEN HOBARIETAN URAREN KANONA SARTZEA.-
@dal honek, 2020ko maiatzaren 28ko osoko bilkuran eta 2021eko otsailaren 25eko
B bilkuran, COVID-19a dela eta, udal tasetan hobariak ematea onartu zuen, 2020ko
ekltaldlan eta 2021eko lehenengo seihilabetean, hurrenez hurren.

Ur horniduraren tasari dagokionean, kuota finkoa hobaritzea onartu zen eta orain
akordio horien osagarri gisa, uraren kanona hobaritzea planteatzen da.

Ormazabal zinegotziak (EH Bildu) beraiek hobaritze honekin ados leudekela har-
tzen ez diren beste hainbat neurri hartzearekin ados leudeken bezala, eta beraz aurka
bozkatuko dutela.

Hau honela, gaia aztertu ondoren, eta ogasun batzorde informatzailearen proposa-
menaren aurrean, osoko bilkurak, aldeko 7 boto (EAJ) eta aurkako 6 botoz (EH Bildu), ho-
nako akordioak hartu ditu:

Lehena.- Hasierako izaerarekin 2020ko maiatzaren 28ko osoko bilkuran eta 2021eko
otsailaren 25eko osoko bilkuran, COVID-19a dela eta, udal tasetan hobariak ematea onar-
tutako akordioei, uraren kanona ere hobaritu egiten dela gehitzea.

Bigarrena.- Akordioa jendaurreko erakustaldian jartzea hogeita hamar egun balioduneko
denboraldian.

Hirugarrena.- Jendaurrean dagoen denboraldian inolako erreklamaziorik aurkeztuko ez ba-
litz, onarpena behin betikoa bihurtutzat joko da akordio espres berri baten beharrik gabe.

IX.- GALDERA ETA ERREGUAK.-
Ormazabal zinegotziak (EH Bildu) esan du hiru galdera dituela eta hirurak Dukea-
ren Jauregiarekin dutela lotura.

Lehenengo galdera da ea Dukearekin hitzarmenari aurkeztutako alegazioaren
erantzuna noiz izango duten, ea alegazioa erantzuteko eperik ba al dagoen eta ea alega-
zioa erantzun arte egoera zein den.

Alkateak erantzun dio alegazioren aurrean txostena egiteko gaia teknikarien esku
dagoela. Esan dio baita ere alegazioa erantzuteko eperik ez dagoela eta azkenik alegazioa
erantzuten denean eta erantzunaren arabera hartuko dela behin betiko onarpena.

Bigarren galdera da ea film grabaketarengatik tasarik kobratzen al zaien, eta ea
hori ez al dagoen udal ordenantza fiskaletan jasota.

Erantzun zaio ezetz, ez zaiela kobratzen.

Udal ordenantza fiskaletan jasota ote dagoenari buruz, Ogasuneko zinegotziak
erantzun dio begiratu egin beharko lukeela.

Azkenik, galdetzen du Ormazabal zinegotziak, film grabaketa Dukearen jauregiafen
egiteari buruz, udalak horren kontrola egiteko modurik ba ote duen.

Alkateak erantzun dio ez dakiela.
Ormazabal zinegotziak gehitu du baldin eta ez bada legezkoa, neurriak hartzea es-

katzen dutela.

X.- BILERAREN AMAIERA.-




Eta eztabaidatzeko beste gairik ez dagoenez, Alkateak bilera amaitutzat jo du, ilun-
tzeko zazpi eta erdiak direnean nik, Idazkariak, guztiaren akta jaso eta ziurtatzen dudala-
rik.

